
                Scientific News of Azerbaijan State                                                       Sport Science Journal         

                Academy of Physical Education and Sport                               vol. 5, № 3, 2023, pp. 104-106. 
                                                _________________________________________________________________________________________________________ 

104 

 
 

ÜMUMTƏHSİL MƏKTƏBLƏRİNDƏ ŞAGİRDLƏRİN FİZİKİ HAZIRLIQ 

STANDARTLARININ REALLAŞDIRILMASININ TƏDQİQİ 

 
H.E. Əliyev 

 
Azərbaycan Dövlət Bədən Tərbiyəsi və İdman Akademiyası 

hamid.aliyev@sport.edu.az, orcid.org/0009-0004-8802-357X 

 

Nəşr tarixi 

Qəbul edilib: 11 iyul 2023 

Dərc olunub: 26 sentyabr 2023 

       © 2022 ADBTİA Bütün hüquqlar qorunur 

Annotasiya. Məqalədə ümumtəhsil mək-

təblərində şagirdlərin əsas fiziki hazırlıq vasi-

təsi olan fiziki tərbiyə dərslərində hərəki qabi-

liyyətlərin inkişafı metodlarından istifadənin 

zəruriliyi, tətbiqi vəziyyətinin tədqiq olunma-

sının aktuallığı haqqında mülahizələr yer alır. 

İddiaçı hərəki qabiliyyətlər haqqında elmi me-

todik mənbələrdə mövcud məlumatların əhatə-

liliyi, eyni zamanda fiziki tərbiyə müəllimləri-

nin bu metodlardan yararlanaraq şagirdlərin fi-

ziki hazırlığının yüksəldilməsində potensial 

imkanları haqqında fikir mübadiləsi aparır.   

Açar sözlər: fiziki tərbiyə, fiziki hazırlıq, 
fiziki hazırlığın komponentləri,  hərəki qabiliy-
yətlər, fiziki tərbiyənin standartları, fiziki tər-
biyənin metodları, hərəki qabiliyyətin inkişafı 
metodları.  

Aktuallığı: Problemin qoyuluşu. Ümum-

təhsil məktəblərində fiziki tərbiyə fənninin ku-

rikulumu məzmun etibarı ilə bir-biri ilə üzvi 

əlaqəsi olan və bir-birini tamamlayan dörd mə-

zmun xəttindən ibarətdir. Ənənəvi fiziki tərbi-

yə proqramlarından fərqli olaraq “Fiziki tərbi-

yənin kurikulumu” Dövlət sənədində şagirdlə-

rin fiziki hazırlığına aid standartlar ayrı-ayrı 

hərəki qabiliyətlərin inkişafının təmin edilməsi 

üzərində qurulmuşdur. Bu səbəbdən də ümum-

təhsil məktəblərində fiziki tərbiyə dərslərinin 

illik planlaşdırılması müxtəlif hərəki qabiliy-

yətlərin inkişafını özündə ehtiva edir. Bu da 

fiziki tərbiyənin ənənəvi tədrisindən əhəmiy-

yətli dərəcədə fərqlənir və çox mühim üstün-

lükləri vardır. İlk növbədə belə yanaşma 

ümumtəhsil məktəblərində maddi-texniki ba-

zanın real vəziyyətinə müvafiq və onun imkan-

larından daha səmərəli istifadəni aktuallaşdırır. 

Yəni fiziki tərbiyə müəllimi tədris üçün tət-

biqinə şəraiti olmayan hər hansı idman növünü 

planlaşdırmır. Konkret hərəki qabiliyyətin in-

kişafını təmin edəcək təmrinlər, təmrin bir-

ləşmələri, idman növü, onun müxtəlif element-

lərindən istifadə etməklə şagirdin fiziki hazır-

lıq komponentini inkişaf etdirir. Digər tərəfdən 

belə yanaşma fiziki tərbiyə müəlliminin fəaliy-

yətini dəqiq hədəfə, yəni şagirdin fiziki hazırlı-

ğının hər hansı komponentinin inkişaf etdiril-

məsinə istiqamətləndirir. Müəllim fəaliyyəti-

nin belə tənzimlənməsi onun peşə fəaliyyətinin 

uğurlu olmasını təmin edəcək başqa bir bacarı-

ğın əldə olunmasını aktuallaşdırır. Bu ayrı-ayrı 

hərəki qabiliyyətlərin, şagirdin fiziki hazırlığı 

komponentlərinin əlahidə və ya qarşılıqlı inki-

şafı metodlarına yiyələnməni uğurlu peşə fə-

aliyyəti üçün ən zəruri amilə çevirir. Yəni hər 

bir fiziki tərbiyə müəllimi istənilən hərəki qa-

biliyyətin inkişafı üçün: 

1) adekvat fiziki yük seçmək; 

2) onun icra ardıcıllığını və intensivliyini 

əvvəlcədən müəyyənləşdirmək; 

3) müvafiq fiziki yükün icrası formatını - 

metodikasını müəyyən etmək kimi peşə 

bacarıqlarına malik olmalıdır. 

Yalnız yuxarıda göstərilən tələblərin ic-

rasına yönəlmiş peşə fəaliyyəti fiziki tərbiyə-

nin kurikulumunda şagirdlərin fiziki hazırlığı-

nın standartlarının reallaşmasını təmin edə bi-

lər. 

Tədqiqat obyekti – hazırki mərhələsində 

ayrı-ayrı hərəki qabiliyyətin inkişafı metodları-

nın ümumtəhsil məktəblərində tətbiqi vəziyyə-

ti tətqiqat obyekti kimi seçilmişdir.  

Tədqiqatın predmeti - fiziki tərbiyə dərs- 

lərində hərəki qabiliyyətin inkişafı metodların-

dan istifadə effektliyidir.  

Tədqiqatın fərziyəsi – ehtimal olunur ki, 

fiziki tərbiyə dərslərində fiziki yükün tətbiqi 

metodlarının istifadə efektliyinin artırılması 

şagirdlərin fiziki hazırlıq imkanlarının yüksəl-

məsini təmin edən faktora çevrilə bilər. 

Tədqiqat nəticələri – tədqiqatın hazırki 

mərhələsində müxtəlif hərəki qabiliyyətin inki-

şafı metodları, onların istifadə xüsusiyyətləri, 

fiziki yükün tənzimlənməsi və icrası üsulları 

haqqında elmi-metodiki məktəblərdə araşdır-

malar aparılmışdır. Ümumtəhsil məktəblərində 

peşə fəaliyyəti göstərən fiziki tərbiyə müəllim-

ləri üçün hazırlanmış vəsaitlərdə yuxarıda 

qeyd olunan məşq metodları haqqında kifayət 

qədər məlumatlar mövcuddur (bax. ədəbiyyat 

siyahısı 1,2,3). Burada yerinə yetirilən fiziki 

yükün ümumi xüsusiyyətləri, təkrar yükün ve-

rilmə intervalı, seriyalar arası vaxt intervalı 

haqqında məlumatlar öz əksini tapmışdır. Be-

ləliklə, fiziki tərbiyə müəllimlərinin dərslərdə 

fiziki yükün tətbiqini həyata keçirmək üçün 

zəruri olan metodlar haqqında məlumatlar və 

bilgilər elmi-metodik məktəblərdə yetərlidir. 

Lakin fiziki tərbiyə dərslərinin səmərəliliyini 

şərtləndirən bu metodların tətbiqi dərəcəsini 

müəyən etmək üçün aparılan müşahidələr gös-

tərir ki, heç də həmişə bu metodlar üçün əsas 

meyarlar hesab olunan tələblərə heç də həmişə 

riayət olunmur. Nəzərə almaq lazımdır ki, me-

tod fiziki yükün orqanizmə tətbiqi formatını 

müəyyən edən bir yanaşma sistemidir. Bu ya-

naşmada yükün tətbiqi məqsədindən asılı ola-

raq müəyyən korreksiyaların aparılması müm-

kündür. Lakin, metodun mahiyyətini müəyyən 

edən tələblərə riayət olunmaması onun tətbiqi 

səmərəliliyini xeyli zəiflədir. Məsələn, “Tək-

rar” metod standart yüklə məşğul olanların ha-

zırlıq səviyyəsinə müvafiq olaraq müəyyən 

sayda təkrar icrasını nəzərdə tutur. Bu zaman 

təkrar icra orqanizmin funksional sistemlərinin 

əsasən bərpası fonunda verilməlidir. Əgər bu 

vaxt intervalına riayət olunmursa, o zaman 

şagirdin fiziki hazırlığında arzu edilən inkişaf 

tempi təmin olunmamış qalır. Beləliklə tədqi-

qatın elmi-metodiki mənbələrdəki məlumatlara 

və geniş aparılmayan müşahidələrinə əsasən 

aşağıdakı nəticələrə gəlmək olar: 

1. Hərəki qabiliyyətlərin inkişafı metodları-

na, onlardan istifadə qaydalarına dair el-

mi-metodik mənbələrdə yetərli məlumat-

lar mövcuddur.  

2. Fiziki tərbiyə prosesində hərəki qabiliy-

yətin inkişafı metodlarından istifadə hazır-

ki mərhələdə tam uğurlu hesab oluna bil-

məz. 

Hərəki qabiliyyətin inkişafı metodların-

dan istifadənin real vəziyyətini müəyyən et-

mək üçün geniş, şagirdlərin fiziki hazırlıq 

komponentləri üzrə ölçmələri özündə ehtiva 

edən tətqiqatların aparılması zərurəti mövcud-

dur. 

Аннотация. В статье содержатся со-

ображения о необходимости использования 

на занятиях по физическому воспитанию 

методов развития двигательных навыков, 

которые являются основным средством фи-

зического воспитания учащихся общеобра-

зовательных школ, и актуальности изуче-

ния состояния их применения. Соискатель 

обменивается мнениями о полноте инфор-

мации, имеющейся в научных и методичес-

ких источниках о двигательных способнос-

тях, а также о потенциальных возможнос-

тях учителей физкультуры по улучшению 

физической подготовленности учащихся с 

помощью этих методов. 

Ключевое слово: физическое воспи-
тание, физическая подготовка, компонен-
ты физической подготовки, двигательные 
навыки, стандарты физической подготов-
ки, методы физического воспитания, мето-
ды развития двигательных навыков. 

Annotation. The article contains consi-

derations about the necessity of using motor 

skills development methods in physical educa-

tion classes, which are the main means of phy-

sical training of students in secondary schools, 

and the relevance of studying the state of their 

application. The applicant exchanges ideas 

about the comprehensiveness of information 

available in scientific and methodical sources 

about motor abilities, as well as the potential 

opportunities of physical education teachers to 

improve the physical fitness of students by 

using these methods. 

Keywords: physical training, physical 
preparation, components of physical training, 
motor skills, standards of physical training, 
methods of physical training, methods of 
motor skill development. 

